
ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ 

ᑎᑎᖅᑲᕐᓂᐊᕐᕕᐊ 119  

ᐊᖓᔪᖅᑳᕐᒧᑦ ᑐᕌᖅᑐᑦ: 

 

ᐅᑯᓄᖓ ᐱᖃᓯᐅᑎᓯᒪᔪᖅ ᑐᒃᓯᕋᐅᑎᓄᑦ ᐃᒥᕐᒥᒃ ᐊᑐᕐᓂᕐᒧᑦ ᓚᐃᓴᓐᓯᖃᖏᓪᓗᑎᒃ ᑐᒃᓯᕋᐅᑎᓂᒃ, ᐊᒻᒪᓗ 

ᐱᓕᕆᐊᒃᓴᒧᑦ ᓇᓗᓇᐃᖅᓯᔾᔪᑎᑦ ᖃᓪᓗᓈᑎᑑᖓᓪᓗᑎᒃ ᐃᓄᒃᑎᑑᖓᓪᓗᑎᒡᓗ ᖃᐅᔨᓴᐃᓂᒃᓴᒧᑦ 

ᑲᓇᖕᓇᖓᓂ Bay, ᓄᓇᕗᒥ. ᑕᕝᕙᓂ ᐱᓕᕆᓯᒪᔪᒍᑦ ᐊᑐᖅᓱᑎᒃ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᑕ 

ᓚᐃᓴᓐᓯᑖᑎᑦᓯᓂᕆᓚᐅᖅᓯᒪᔭᖓᓄᑦ ᓚᐃᓴᓐᓯ 8WLC-PCE2324.    

 

 

ᖃᐅᔨᒪᓂᐊᖅᐳᓯ ᐊᖏᖅᑕᐅᒃᐸᑦ ᑐᓂᔭᐅᔪᓐᓇᖅᑐᖅ ᓘᒃᑖᖅ Dr. Grant Gilchrist−ᒧᑦ, ᑭᓯᐊᓂᓕ, 

ᐊᐱᖅᑯᑎᒃᓴᖃᕈᑦᓯ ᐅᑯᓄᖓ ᑐᒃᓯᕋᐅᑎᓕᐊᑦ ᒥᒃᓵᓄᑦ ᐅᕙᓐᓄᑦ ᐊᐱᕆᔪᓐᓇᖅᐳᓯ , Holly Hennin 

(holly.hennin@ec.gc.ca). 
 

ᖁᔭᓐᓇᒦᒃ ᑐᒃᓯᕋᐅᑎᕗᑦ ᐃᓱᒪᒃᓴᖅᓯᐅᕈᑎᒋᔪᓐᓇᕋᑦᓯᐅᒃ, ᐊᒻᒪ ᖃᖓᑐᐃᓐᓇᑦᓯᐊᒃᑯᑦ 

ᑐᓴᖅᑎᑕᐅᔪᓐᓇᖅᐳᖓ ᐊᐱᑯᑎᒃᓴᖃᕐᓂᕈᑦᓯ ᐅᕝᕙᓗ ᐃᓱᒫᓗᒍᑎᒃᓴᖃᕐᓂᕈᑎᓯ. 

 

 

ᑎᑎᕋᖅᑐᖅ, 

 

 
 

Holly Hennin 

ᐅᒪᔪᓂᒃ ᖃᐅᔨᓴᖅᑎ 

ᓯᔾᔭᒃᑯᑦ ᖃᐅᔨᓴᕐᓂᖏᑦ ᐱᔭᐅᖃᑦᑕᖅᑐᑦ ᐊᒥᓲᓂᖏᓪᓗ ᒥᑏᑦ ᐃᕙᕙᑦᑐᑦ ᓴᓪᓗᐊᓗᒻᒥ 

 

ᐱᓕᕆᐊᔅᓴᖅ ᖃᓄᐃᑦᑑᒻᒪᖔᖅ 

 
ᒥᑏᑦ ᐱᒻᒪᕆᐊᓘᒻᒪᑕ ᓄᓇᕗᒻᒥᐅᑕᕐᓄᑦ ᒪᓂᖏᑦ, ᓂᕿᖏᑦ ᐅᓪᓗᖏᓪᓗ. ᒥᑏᑦ ᐃᕙᖃᑦᑕᓲᑦ ᓯᔾᔭᖏᓐᓂ ᓴᓪᓗᐊᓗᒻᒥ 

ᐊᔅᓱᕈᓐᓇᖅᑐᒃᑰᓕᕐᖓᑕ ᒪᑯᐊᓗ ᐅᒥᐊᕐᔪᐊᖃᖃᑦᑕᕐᓂᖏᑦ, ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᓪᓗ ᓂᕿᔅᓴᖅᓯᐅᖅᑐᑦ ᓇᓄᐃᑦ, 

ᐃᖃᓗᒐᓱᑦᑏᓪᓗ ᐊᓯᕙᖅᑏᓪᓗ ᐅᑭᐊᓪᓕᕕᖏᓐᓂ, ᓯᓚᓗ ᐊᓯᔾᔨᐸᓪᓕᐊᓂᖓᓐᓂ (ᐊᓯᔾᔨᐸᓪᓕᐊᔪᑦ ᓯᑯᑦ, ᓂᖀᓪᓗ ᐊᑐᐃᓐᓇᐅᓂᖏᑦ, 

ᐅᖅᑰᓯᕙᓪᓕᐊᓪᓗᓐᓂ) ᒥᑏᑦ ᐱᔭᕆᐊᑭᑦᑐᕈᓘᒻᒪᑕ ᐃᕙᕕᖏᑦ, ᐊᑦᑐᖅᑕᐅᒍᓐᓇᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᑎᒻᒥᐊᓄᑦ 

ᖃᓂᒪᓂᓕᓐᓄᑦ, ᐃᓄᓐᓄᑦ ᐸᕝᕕᓴᑦᑕᐅᓗᑎᑦ, ᐅᕝᕙᓘᓐᓃᑦ ᐊᑦᑐᖅᑕᐅᓗᑎᑦ ᓯᓚ ᐊᓯᔾᔨᐸᓪᓕᐊᓂᖓᓐᓄ 

ᓇᓄᑦᑕᖃᕐᓂᖅᓴᐅᖃᑦᑕᓕᖅᑐᓂᓗ ᓂᕿᔅᓴᖅᓯᐅᑎᓂᒃ. ᑕᒪᓐᓇ ᐱᓕᕆᐊᕗᑦ ᖃᐅᔨᓴᕐᓗᑕ ᐃᕐᓂᐅᖅᐸᑦᑐᓂᑦ ᒥᑎᕐᓂᑦ ᐃᕙᕕᖏᓪᓗ 

ᓴᓪᓗᐊᓗᒻᒥ ᐊᒻᒪᓗ ᕿᑭᖅᑖᓘᑉ ᓯᔾᔭᖏᓐᓂ ᐱᓗᐊᖅᑐᖅ ᐊᑦᑐᐊᔪᓄᑦ ᑭᓐᖓᕐᓄᑦ. ᖃᐅᔨᓴᕐᓂᕆᓂᐊᖅᑕᕗᑦ ᓄᑖᑦ (2024-2026; 

ᐱᖃᓯᐅᑎᓯᒪᓐᖏᑦᑐᑦ ᐅᑭᐅᖑᓚᐅᖅᑐᓄᑦ ᖁᓕᓄᑦ) ᑕᒪᓐᓇ ᐊᔾᔨᒌᓐᖏᓐᓂᖓᓐᓂ ᖃᐅᔨᓇᓱᐊᖅᑐᒍᑦ ᑕᐃᑲᓂᔅᓴᐃᓐᓇᖅ ᕿᑭᖅᑕᓗᒥ 

1950−ᓕᓴᕐᓂᑦ. ᐅᓪᓗᒥᒧᑦ ᑐᓴᐅᒪᓂᖅᓴᐅᓕᕋᔭᖅᑐᑕ ᐱᔭᐅᖃᑦᑕᕐᓂᖏᓪᓗ ᐊᒥᓲᓂᖏᓐᓂᓪᓗ ᒥᑏᑦ ᑕᒫᓃᑦᑐᑦ, ᐊᒻᒪᓗ 

ᐊᑦᑐᖅᑕᐅᕙᑦᑐᑦ ᓂᕿᔅᓴᓯᐅᖅᑐᓄᑦ ᓇᓄᕐᓄᑦ ᑎᒻᒥᐊᓪᓗ ᖃᓂᒪᓂᖏᓐᓂ ᖃᐅᔨᓐᓂᖅᑲᑕ ᐱᑕᓕᓐᓂᑦ. ᐊᔾᔨᒌᓐᖏᓐᓂᖏᑦ 

ᖃᐅᔨᓴᐅᑎᒥᓃᑦ ᕿᒥᕐᕈᒐᔭᖅᑕᕗᑦ ᐅᐊᑦᑎᐊᕈᕐᓂᓴᐃᓪᓗ ᐊᑦᑐᖅᑕᐅᓂᖏᓪᓗ ᐅᒥᐊᕐᔪᐊᒃᑯᑦ, ᓇᓄᕐᓄᓪᓗ ᓂᕿᔅᓴᖅᓯᐅᖅᐸᑦᑐᓄᑦ, 

ᓯᓚᓗ ᐊᓯᔾᔨᕐᓂᖓᓐᓄᑦ ᐅᑭᐅᒃᑯᓪᓗ ᑐᖁᕙᑦᑐᓂᒃ ᒥᑎᕐᓂᑦ ᓄᓕᐊᖅᑎᓪᓗᒋᑦ ᕿᑭᖅᑖᓘᑉ ᓂᒋᐊᓂ. ᐱᒪᕆᐅᒻᒪᑕ, ᑕᒪᒃᑯᐊ 

ᖃᐅᔨᓴᐅᑎᒥᓃᑦ ᓄᓇᓕᓐᓂ ᐅᖃᐅᓯᐅᓛᕐᒥᔪᑦ ᑭᓐᖓᕐᓂ. ᐊᑑᑎᖃᕋᔭᕐᒥᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᖏᑕ ᑲᑎᒪᔨᖏᓐᓄᑦ, 

ᐅᖃᐅᔾᔨᒋᐊᕆᔪᓐᓇᕋᔭᕆᓪᓗᑎᓪᓗ ᐆᒪᔪᖅᑕᐅᒐᓱᖃᑦᑕᖅᑐ ᒪᓕᒐᖏᓐᓂ ᑲᓛᖡᑦ ᓄᓈᓂ ᐊᒻᒪᓗ ᓅᐸᓪᓛᑦ/ᓛᐸᑐᐊᓗ. 

 

ᖃᐅᔨᓴᖅᐸᒃᐳᒍᑦ ᔪᓚᐃᒻᒥ, ᒪᓐᓂᓕᐅᓕᖅᑎᓪᓗᒋᑦ ᒥᑎᑦ. ᓯᕗᓂᖓᓂ ᓂᕈᐊᖅᐸᒃᐳᒍᑦ ᓄᓇᓐᓂᒃ ᖃᐅᔨᓴᕐᕕᐅᓂᐊᖅᑐᓐᓂᒃ ᐅᑯᐊ 

ᒪᓕᒃᖢᒋᑦᖅ 0.1 ᐅᕗᖓ 5.0 km2 ᖃᐅᔨᓴᕐᕕᐅᓂᐊᖅᑐᒻᒥ. ᑕᑉᑯᐊ ᕿᑭᖅᑕᐃᑦ ᖃᐅᔨᒪᔨᐅᔪᓂᑦ ᖃᐅᔨᓴᕐᕕᐅᖁᔭᐅᔪᑦ ᐊᔨᖏᖏᑐᓂᒃ 

ᒥᑎᖃᕐᕕᖃᕐᓂᖏᓐᓄᑦ ᐊᒻᒪ ᒥᑎᖃᓗᐊᕐᓂᖏᓐᓄᑦ. ᐅᒥᐊᑯᑦ ᑎᑭᑕᒃᓴᐅᑉᓗᑎᒃ ᓯᕗᓂᖓᓂ ᓇᓐᓄᓂᒃ ᖃᐅᔨᓴᖅᐸᒃᑐᑦ ᕿᑭᖅᑕᐃᑦ 

ᑎᑭᑕᐅᓚᐅᖏᓂᖓᓐᓂ. ᓄᓇᓕᑯᒻᒥᒃ ᐱᓱᓗᒃᐸᒃᑐᑦ ᐃᓄᐃᑦ 3-6 ᐊᒥᓱᑎᒋᑉᓗᑎᒃ ᐊᕕᒃᓯᒪᑉᓗᑎᒃ 10-25 ᒥᑐᔅᒥᒃ ᕿᑭᖅᑕᓗᕐᑕᖅ 

ᖃᐅᔨᓴᒐᐅᑎᐊᕐᖢᓐᓂ. ᒪᓐᓂᑦ ᓇᓂᓂᕐᒥᒃ ᐊᔪᕐᓇᖏᑐᑦ ᓄᓇᓗᓗᐊᕐᓂᖓᓐᓄᑦ ᐱᕈᖅᑐᖃᓗᐊᖏᓂᖓᓄᓪᓗ ᖃᐅᔨᓐᓇᖅᖢᑎᒡᓗ 

ᐊᕋᓂᑕᐅᔪᓂᑦ ᐅᑉᓗᕕᓂᕐᓂᑦ ᐊᑐᖅᑕᕐᒪᑕ. ᒪᓐᓂᖕᓂᒃ ᑕᑯᔭᕋᖓᑉᑕ ᖃᐅᔨᓴᖅᐸᒃᐳᒍᑦ ᖃᑉᓯᐅᓂᖏᓐᓂᒃ ᓄᑕᖑᓂᖏᓐᓂᑦ ᐊᒻᒪ 

ᐱᐊᓚᖃᕐᓂᖏᓐᓂᒃ, ᐱᑕᖃᖏᓂᖏᓐᓂᓗᓐᓂᑦ ᐅᑉᓗᑦ, ᐃᓚᖏᓪᓕ ᑭᓯᐊᓐᓂ ᐃᓄᖃᖅᐸᖏᑐᑦ ᒥᑎᕐᓂᒃ. ᖃᐅᔨᓴᖅᐸᒃᐳᒍᑦ ᓂᕐᔪᑎᓄᑦ 

ᐊᓯᖏᓐᓄᑦ ᐱᔭᐅᑕᕐᓂᖏᓐᓂᒃ ᓇᓐᓄᓄᑦ, ᑎᕆᖓᓂᐊᓄᑦ ᐊᒻᒪ ᓇᐅᔭᓐᓄᑦ. ᓇᓄᐃᑦ ᐱᓐᓂᑯᖏᑦ ᖃᐅᔨᓐᓇᖅᐳᑦ ᒪᓐᓂᖕᓂᒃ 

ᓯᖁᑉᑎᕆᑕᕐᒪᑕ ᐊᑉᑎᕆᕙᒃᖢᑎᒡᓗ. ᓇᓐᓄᑦ ᓴᐅᓂᕕᓂᖏᓐᓂᒃ ᓂᕿᖏᓐᓂᒡᓗ ᑲᑎᖅᓱᐃᑕᕐᓂᐊᖅᐳᒍᑦ ᓱᓇᓂᒃ ᓂᕆᓱᕐᒪᖓᑕ 

ᖃᐅᔨᓂᓗᒡᓗᑕ. ᐊᓐᓂᐊᓂᕐᖃᕐᒪᖓᑕᓗ ᖃᐅᔨᓂᓗᒡᓗᑕ ᓇᓐᓄᑦ ᓂᕿᖏᓐᓂᒃ ᑲᑎᖅᓱᐃᑕᕐᓗᑕ. 

 

ᐊᓯᖏᓐᓂ ᐱᓕᕆᖃᑎᖃᕐᓗᓂ ᖃᐅᔨᓴᕐᓂᒃᑯᑦ ᒫᓐᓇ ᐅᖅᓱᐊᓗᓐᓄᑦ ᓱᕈᓐᓇᖅᑐᓄᑦ ᐊᑦᑐᖅᑕᐅᔪᓐᓇᕐᖓᑕ ᐃᒪᕐᒥᐅᑕᐃᑦ, 

ᐊᑦᑐᖅᑕᐅᒐᔭᖅᑐᑦ, ᒪᓐᓂᑦᑕᓛᕐᒥᔪᒍᑦ ᒥᑎᕐᓄᑦ, ᓇᐅᔭᓂᑦ (Herring Gulls) ᐊᒻᒪᓗ ᐱᑦᑎᐅᓛᓂᓪᓗ (Black Guillemots) 

(ᖁᓕᓂᑦ ᒪᓐᓂᓐᓂᑦ ᐊᑐᓂ). ᐊᓯᖏᓐᓂᓪᓗ ᑲᓇᑕᒥ, ᐱᑦᑎᐅᓛᓂᑦ  ᒥᑏᓪᓗ ᒪᓐᓂᖏᓐᓂ ᐊᑦᑐᖅᑕᐅᓯᒪᔫᔮᕐᖓᑕ ᐊᕙᑎᑦᑎᓐᓂ 

ᐅᖅᓱᐊᓗᓐᓄᑦ. ᑕᒪᓐᓇ ᐊᔅᓱᕉᑕᐅᓇᓱᐊᖅᑐᖅ ᐊᑐᓂ ᐊᕕᑦᑐᖅᓯᒪᔪᓂᒃ ᕿᒥᕐᕈᓗᑎᑦ ᐅᖅᓱᐊᓗᓐᓄᑦ ᓱᕈᖅᐸᓪᓕᐊᒻᒪᖔᑕ ᒪᓐᓃᑦ 

ᐅᒥᐊᕐᔪᐊᖅᑕᖃᓐᓂᖅᓴᐅᖃᑦᑕᓕᖅᑎᓪᓗᒍᓗ ᐊᒻᒪᓗ ᐅᑎᖅᑕᖅᑐᓄᑦ ᐅᒥᐊᕐᔪᐊᓄᑦ. 

 

ᕿᑭᖅᑕᓂ ᓯᓂᒃᑕᖅᑕᕐᓂᐊᖅᐳᒍᑦ ᖃᐅᔨᓴᓕᕈᑉᑕ ᐅᖓᓯᓗᐊᖏᑐᒻᒥ ᓄᓇᓕᖓᓄᑦ. ᖃᐅᔨᒪᔨᑦ ᐃᓂᒋᖁᔭᖏᓐᓂ 

ᓯᓂᒃᑕᖅᑕᕐᓂᐊᖅᐳᒍᑦ ᐊᒃᑐᐃᓗᐊᖅᑕᐃᓕᓂᕐᒥᒃ ᓄᓇᒻᒥ. ᖃᐅᔨᒪᔨᑕᖃᕐᓂᐊᖅᐳᑦ ᐃᓄᖕᓂᒃ ᑕᒪᓐᓂ 5-7 ᐊᑯᓂᖓᓂ ᐊᒻᒪ 

ᐊᕕᒃᑐᖅᓯᒪᔪᓐᓂ 3-5 ᐱᓕᕆᑦᑕᕐᓗᑎᒃ. ᐱᓇᓱᐊᕈᓯᖕᓂᒃ ᒪᕈᖕᓂᒃ ᓄᖃᖓᑦᑕᕐᓂᐊᖅᐳᒍᑦ (ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᓄᖃᖓᓗᑕ 

ᐊᑕᐅᓯᕐᒥ ᓄᓇᒻᒥ). ᑐᐱᕐᓂᑦ ᐊᑐᖅᑕᕐᓂᐊᖅᐳᒍ ᖃᐅᔨᒪᔨᑦ ᓯᓂᒃᑕᕐᕕᒃᓴᖏᓐᓂᒃ ᐃᒐᐅᓂᐊᕐᓗᑎᒡᓗ. ᐅᖅᓱᒻᒥ ᐊᑐᖅᑕᕐᓗᑕᓗ 

ᖁᓪᓕᕐᓄᑦ ᐊᒻᒪ ᐅᒥᐊᖓᐃᑦ ᐃᑯᒪᖏᑕ ᐅᖅᓱᖅᓴᖏᓐᓂᒃ. ᖁᕕᑕᐃᓕᔪᑎᓐᓂᒃ ᐱᑕᖃᕐᓂᐊᕐᒥᔪᖅ ᐅᖅᓱᒻᒥᒃ ᑯᕕᔪᖃᕐᓂᖅᐸᑦ. 

 

ᐃᒥᖅ ᐊᑐᒐᐅᓂᐊᖅᑐᖅ ᐃᒥᒐᒃᓴᐅᓗᓐᓂ ᐊᒻᒪ ᐃᕐᒥᒍᑕᐅᓗᓐᓂ ᓄᓇᓕᖕᒥᑦ ᐅᕙᓗᓐᓂᑦ ᑯᖕᒥᑦ ᐱᔭᐅᑕᕐᓗᓐᓂ ᖃᐅᔨᒪᔨᑉᑎᖕᓄᑦ. 

ᐊᑕᑯᑦ ᐃᓄᖕᓂᒃ ᓴᐅᔭᐅᑕᕐᓂᐊᖅᐳᑦ ᐊᒻᒪ ᐃᓚᖏᑦ ᓄᓇᓕᖕᒧᑦ ᐊᒡᔭᒐᐅᑕᕐᓗᑎᒃ ᐃᑭᑕᐅᑕᕐᓂᐊᕐᒪᑕ ᑭᙵᐃᑦ. 

. 

